Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, landa inguruneko ezgaituentzako eta zaharrentzako programak sortuko dituen lanpostuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko maiatzaren 3an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ana Figueras Castellanok, Legebiltzarreko Erregelamenduan ezarritakoaren babesean, ondoko galderak aurkeztu ditu, Nafarroako Gobernuak idatziz erantzuteko:

Zioen azalpena

Zangoza proiektu pilotu bat gauzatzeko tokia izanen da: landa inguruneko ezgaituentzako eta zaharrentzako programa berri bat. Gizarte Gaietarako Departamentuak beharrizanen araberako laguntza eskaintzen dio kolektibo bakoitzari. 3.000 onuradun izanen direla kalkulatzen da.

Galderak:

• Gizarte Gaietako Departamentuaren ustez, zerbitzu horrek zenbat lanpostu sortuko ditu?

• Kontratatu nahi diren pertsonek zer-nolako lanbide-soslaia izan behar dute?

Egin beharreko kontratazioen eta esleitzen zaizkien zeregin zehatzen zerrenda, honako hauei buruzko xehetasuna emanez: ELZ, garraioak, podologoak eta egokitzat jotzen den beste edozein.

Iruñean, 2010eko apirilaren 29an

Foru parlamentaria: Ana Figueras Castellano

